
For de nächstn Generatione 
 

Saafnlob, dor Dittrich Steff, hot ja unzählige schiene 
Gedichte, Lieder und Geschichtn geschriebn. Do 
hot er wos drauf gehatt. Vor allm warn des Sachen 
aus Laabn. Vielleicht hot er aa hier und do noch a 
bissele wos dorzu erfundn, domit des ganze noch 
ewenig lustiger werd oder des ers besser 
wiedergabn konnt. Is ja aa egal, de Hauptsach is, 
dos er des alles festgehaltn hot. 
Mir wolln aa emol versugn, ewos aufzeschreibn, 
wos mir emol dorlabt hobn. Natürlich kenne mir net 
esu schreibn wie dor Saafnlob, aber mir hobn uns 
gedacht, e paar solche Begabnheitn solltn schu 
festgehaltn warn. Un wenn mor richtich nochdenkt, 
falln en do schu noch e paar ei. Emende hobt ihr aa 
e paar solche Sachn dorlabt. Simpeliert emol noch.  
Am Afang sei ah e paar sette Geschichtn vom 
Schürer, Matthias geschriebn, die er dorlabt hot.
  

De annere Hälft vu den Büchl sei Geschichtn vom 
Schmidt, Günter, un zwar sette, die ne unnere 
Mitglieder aus ihrn Dorinnerunge dorzählt ham, wos 
ihne passiert is oder wos se salberst dorlabt ham. 
Die hat ar aufgerarbit un ins arzgebirgsche 
iebertrogn. 
 

Wenn eich welche eifalln, kenntn mor die aa in 
unnern Blattl aufschreibn – schu wagn de nächstn 
Generatione – denkt ihr net aa!? 
 

Viel Spaß bein Laasn wünschn eich  
                                                              dor Schürer 
                                                         un dor  Schmidti 
 
 


